MM. Marc Angel, Alex Bodry (par
M. Ben Fayot), John Castegnaro,
Mme Claudia Dall’Agnol, MM. Fer-
nand Diederich, Ben Fayot, Jean-
Pierre Klein, Mme Lydia Mutsch,
MM. Roger Negri, Jos Scheuer
(par M. Marc Angel), Romain
Schneider et Roland Schreiner (par
M. Romain Schneider);

MM. Xavier Bettel, Niki Bettendorf
(par Mme Colette Flesch), Mme
Anne Brasseur (par M. Carlo Wag-
ner), M. Emile Calmes (par M.
Charles Goerens), Mme Colette
Flesch, MM. Charles Goerens,
Claude Meisch et Carlo Wagner;

MM. Claude Adam, Frangois
Bausch, Felix Braz, Camille Gira,
Jean Huss (par M. Camille Gira),
Henri Kox et Mme Viviane Loschet-
ter (par M. Frangois Bausch),

MM. Gast Gibéryen, Jacques-Yves
Henckes, Aly Jaerling (par M.
Jacques-Yves Henckes), Jean-
Pierre Koepp et Robert Mehlen.

Gétt d’Chamber d'Dispens vum
zweete Vote constitutionnel?

(Assentiment)
Dann ass dat esou décidéiert.

Da komme mer zur Diskussioun
vum Projet de loi 5417 iwwert d’Pri-
vilegien an d’Immunitéite bei
ATHENA. D’'Riedezéit ass och nom
Basismodell festgeluecht. Et ass
bis elo ageschriwwen: den Har
Goerens. D'Wuert huet de Rappor-
teur, den honorabelen Har Ben
Fayot. Har Fayot!

5. 5417 - Projet de loi
portant approbation de
la Décision des Repré-
sentants des Gouverne-
ments des Etats mem-
bres, réunis au sein du
Conseil du 28 avril 2004
concernant les privi-
leges et immunités ac-
cordés a ATHENA

Rapport de la Commission des
Affaires étrangéres et europé-
ennes, de la Défense, de la
Coopération et de I'lmmigration

M. Ben Fayot (LSAP), rap-
porteur.- Har President, Dir Dam-
men an Dir Haren, nom Vertrag iw-
wert d’Européaesch Unioun, Artikel
28, deen augenblécklech a Kraaft
ass, sinn Ausgabe fir militaresch
Operatiounen am Kader vun de
Petersberg-Missiounen zu Laasch-
te vun den eenzelne Lanner vun
der Europ&escher Unioun an net
vum Budget vun der Europaescher
Unioun, némmen déi administrativ
Ausgabe fir esou Missioune ginn
iwwert de Budget vun der Eu-
ropdescher Unioun finanzéiert.

Den 23. Februar 2004 ass dofir
ATHENA geschafe ginn. ATHENA
ass en Instrument fir de Finanze-
ment vun esou militdreschen Ope-
ratioune virzehuelen.

Den 28. Abréll 2004 hunn d’Regie-
rungsvertrieder eng Décisioun ge-
holl, fir désem Instrument ATHENA
gewésse Privilegien an Immunitéi-
ten zouzegestoen. Dést, fir dass
dat Instrument besser fonction-
néiere kann. An et ass dés lescht
Décisioun, déi dés Chamber mat
désem Projet muss guttheeschen.

Ech wéll trotzdeem am Kader vun
désem ganz kuerze Rapport drop
hiweisen, wéi schwéierfalleg esou
eng intergouvernemental Prozedur
ass. Si bedéngt, wéi bei all interna-
tionale Vertrdg a Konventiounen,
laangwiereg Ratifikatiounen an all
Memberland.

Si ass awer néideg, well beson-
nesch déi gemeinsam Sécher-
heets- a Verdeedegungspolitik
Eestémmegkeet verlaangt an trotz
hirem Numm eigentlech keng ge-
meinsam, ma eng intergouverne-
mental Politik ass.

Mat désem Projet - nach eng Kéier,
fir dass dat ganz kloer ass - si mer
am Kader vum bestoende Vertrag,
deen aus dem Joer 1992, respektiv
1997 staamt, also aus enger Zait

wou de Wéllen, eng européesch
Sécherheets- a Verdeedegungspo-
litik opzebauen, nach guer net
esou evident war. Sditdeem gouf et
den Ustouss fir dés Politik vu Saint-
Malo zwé&schent Frankraich a
Groussbritannien an insgesamt
och de Weélle vun der Européa-
escher Unioun, hir Roll fir Stabilitéit
un de Grenzen am Kampf och
géint den Terrorismus ze spillen.

Wann een déi nei Verfassung, déi
mer jo elo amgaange sinn heiban-
nen ze diskutéieren, kuckt, da
gesait een, dass do gewéssen
Avancéeén am Hibléck op déi ge-
meinsam Aussen- a Sécherheets-
politik drastinn.

Et steet emol fir d’éischt eng extra
Sektioun 2 am Kapitel Il iwwert
d’Aussen- an d'Sécherheetspolitik
dran; dat ass an deem bestoende
Vertrag net de Fall. Déi sou ge-
nannte Petersberg-Missioune ginn
och ausgeweit, niewent deene Mis-
siounen, wéi humanitar Missiou-
nen, friddenserhalend Missiounen,
Evakuatiounsmissiounen, komme
gemeinsam Missioune fir Entwaff-
nung, fir militdresch Berodung, Kri-
sepreventioun, Stabilisatioun och
no Konflikter an deene Lanner, déi
dorénner gelidden hunn. Aner
Neierunge betreffen zum Beispill
d’Schafung vun enger Agence fir
d’Entwécklung vu Verdeedegungs-
capacitéiten an och eng beson-
nesch Zesummenaarbecht um mi-
litaresche Plang an och eng Neie-
rung um finanzielle Plang.

Et bleift awer dat bestoen, wat elo
am Vertrag ass, ndmlech dass mi-
litdresch Operatiounen och ném-
men duerch d’Lanner bedriwwe
ginn. Dozou kénnt allerdéngs
d’Méiglechkeet vun der Schafung
vun engem Fong no Konsultatioun
vum européesche Parlament, fir
eben e schnellen Acces zu eu-
ropdesche Suen ze kréien, wa
wierklech eng grouss Urgence do
ass.

Ma fir den Abléck, Har President, si
mer nach net esou wait. Mir sinn
hei also an enger relativ preziser
Décisioun, déi mer unzehuelen
hunn iwwert d’Schafung vu Privile-
gien an Immunitéite fir de Finan-
zéierungsmechanismus ATHENA.
Dat gesot, als Rapporteur, wéll ech
och am Numm vun der LSAP ons
Zoustémmung zu désem Projet
bréngen.

M. le Président.- Merci, Har
Fayot. D'Wuert huet den honorabe-
len Har Goerens.

Discussion générale

M. Charles Goerens (DP).-
Har President, Iéif Kolleeginnen a
Kolleegen, et ass alles gesot, duer-
fir brauch ech némme just nach
den Accord vu menger Fraktioun
zu deem Projet ze ginn. Ech wollt
och dem Har Fayot Merci soe fir séi
Rapport, gradewéi och dem Har
Haupert, deem ech virdrun nach
net Merci gesot hat, deem sain
Dank awer och gewéss ass.

M. le Président .- Merci, Har
Goerens. D’Regierung, den Har
delegéierten Ausseminister huet
d'Wuert.

M. Nicolas Schmit, Ministre
délégue aux Affaires étrangeres et
a I'lmmigration.- Ech hu wéineg
derbdizefugen. Ech deelen na-
tierlech och déi Kritiken, déi ex-
priméiert gi sinn. Ech mengen, dat
ass effektiv e schwéierféallege Me-
chanismus a wéi déi Dispositiou-
nen négociéiert gi waren, war Lét-
zebuerg natierlech dofir fir esou
wait wéi méiglech iwwerhaapt ge-
nerell Dépensen am communau-
téare Budget virzegesinn. M& mir
wéssen, datt et hei nach émmer
ém ganz sensibel Affare geet, wou
d’Lanner émmer nach garen eng
national Kontroll halen. De Préis
dovunner ass, datt een eben esou
ee Mechanismus muss virgesinn.
Trotz allem remerciéieren ech och
den Har Fayot fir sdi Rapport an
ech kann némme gutt fannen, datt
d’Chamber dése Projet approu-
véiert.

M. le Président.- Merci, Har
Minister. Mir kommen dann zur Of-
stémmung iwwert de Projet de loi
5417.

Vote sur I’ensemble du projet de
loi et dispense du second vote
constitutionnel

De Projet de loi ass mat 57 Jo-
Stémmen ugeholl.

Ont voté oui: Mme Nancy Arendt,
M. Lucien Clement, Mmes Chris-
tine Doerner, Marie-Josée Frank
(par M. Marc Spautz), Marie-Thé-
rese Gantenbein-Koullen, MM.
Marcel Glesener, Norbert Haupert,
Mme Francoise Hetto-Gaasch,
MM. Ali Kaes (par Mme Nancy
Arendt), Francois Maroldt, Paul-
Henri Meyers, Laurent Mosar, Mar-
cel Oberweis, Patrick Santer, Mar-
cel Sauber, Jean-Paul Schaaf, Mar-
co Schank, Marc Spautz, Mme Nel-
ly Stein, MM. Fred Sunnen, Lucien
Thiel, Lucien Weiler et Michel Wol-
ter;

MM. Marc Angel, Alex Bodry (par
M. John Castegnaro), John Cas-
tegnaro, Mme Claudia Dall’Agnol,
M. Fernand Diederich, Mme Lydie
Err (par M. Marc Angel), MM. Ben
Fayot, Jean-Pierre Klein, Mme Ly-
dia Mutsch, MM. Roger Negri, Jos
Scheuer (par M. Roger Negri), Ro-
main Schneider, Roland Schreiner
et Mme Vera Spautz (par M. Ro-
land Schreiner);

MM. Xavier Bettel, Niki Bettendorf
(par Mme Colette Flesch), Mme
Anne Brasseur (par M. Xavier Bet-
tel), M. Emile Calmes (par M.
Claude Meisch), Mme Colette
Flesch, MM. Charles Goerens,
Claude Meisch et Carlo Wagner;

MM. Claude Adam, Frangois
Bausch, Felix Braz, Camille Gira,
Jean Huss (par M. Camille Gira),
Henri Kox et Mme Viviane Loschet-
ter (par M. Frangois Bausch);

MM. Gast Gibéryen, Jacques-Yves
Henckes, Aly Jaerling (par M.
Jacques-Yves Henckes), Jean-
Pierre Koepp et Robert Mehlen.

Gétt d’Chamber d’Dispens vum
zweete Vote constitutionnel?

(Assentiment)
Dann ass et esou décidéiert.

Mir kommen dann zur Diskussioun
iwwert de Projet de loi 5392, en Of-
kommes iwwert dat militdrescht an
ziviilt Personal an den EU-Institu-
tiounen. D’Riedezdit ass och hei
nom Basismodell festgeluecht.
D'Wuert huet elo de Rapporteur
vum Projet de loi, den honorabelen
Har Marc Angel. Har Angel.

6. 5392 - Projet de loi
portant approbation de
PAccord entre les Etats
membres de I’Union eu-
ropéenne relatif au sta-
tut du personnel mili-
taire et civil détaché
aupres des institutions
de I’'Union européenne,
des quartiers généraux
et des forces pouvant
étre mis a la disposition
de P’Union européenne
dans le cadre de Ila
préparation et de 'exé-
cution des missions
visées a larticle 17, pa-
ragraphe 2, du Traité
sur ’Union européenne,
y compris lors d’exer-
cices, et du personnel
militaire et civil des
Etats membres mis a la
disposition de I’'Union
européenne pour agir
dans ce cadre (SOFA
UE), signé a Bruxelles,
le 17 novembre 2003

Rapport de la Commission des
Affaires étrangéres et europé-
ennes, de la Défense, de la
Coopération et de I'lmmigration

M. Marc Angel (LSAP), rap-
porteur.- Har President, Har Minis-
ter, Dir Dammen an Dir Haren, de
Projet de loi 5392, deen ech lech
hei presentéieren, gouf den 9. No-
vember 2004 vun der Regierung
déposeéiert. Et handelt sech heibai
ém e Projet mat engem Article uni-
que, deen en Accord zwé&schent
de Memberstate vun der Européae-
scher Unioun regelt, deen de 17.
November 20083 zu Bréissel vun ei-
ser Regierung énnerzeechent ginn
ass.

Erlaabt mer dofir kuerz den Inhalt
vun désem Accord ze erklaren. Dé-
sen Accord ass am Kader vun der
europdescher Sécherheets- a Ver-
deedegungspolitik ze gesinn. Ech
menge mir haten déi lescht Woch
schonns hei am Haus d'Geleeén-
heet, wéi den Har Ben Fayot iwwert
de Militarfliger geschwat huet, vill
iwwert déi europdesch Sécher-
heets- a Verdeedegungspolitik ze
héieren. Och haut sinn den Har
Haupert an och den Har Fayot an
hire Rapporte dorobber agaangen.

Och de Verdeedegungsminister
Luc Frieden huet eis déi lescht
Woch drun erénnert, dass mir an
désem Doman Solidaritéit beweise
mussen an och Responsabilitéiten
hunn, well mer jo och hei zu Létze-
buerg vum Fridden, deen et an Eu-
ropa sait dem Zweete Weltkrich
gétt, profitéieren.

Ech wéll dofir net am Detail op
d’Evolutioun vun der europaescher
Verdeedegungspolitik agoen, ech
weéll awer némme just e puer wich-
teg Punkten ervirstraichen.

D'Vertrag vu Maastricht, Amster-
dam an dee vun Nice géllen als
Eckdate vun enger gemeinsamer
europdescher Sécherheets- a Ver-
deedegungspolitik. Dés Politik
besteet, wéi mer all wéssen, aus
drai Voleten. Den éischte Volet ass
d’Gestioun vun zivile Krisen, den
zweete Volet ass d’Gestioun vu mi-
litaresche Krisen an den drétten
ass d’Preventioun vu Konflikter.

Den Objet vum Accord, deen dése
Projet de loi émsetze soll, ass
d’Schafe vun engem juristesche
Kader fir Militar- an Zivilpersonal,
dat vun hire respektiven Hee-
mechtslanner détachéiert gétt.

Et handelt sech heibai ém Déta-
chementer un Institutioune vun der
Unioun, u Quartiers généraux, also
Haaptquartéieren, an u Straitkraf-
ten, déi der Unioun am Kader vun
der Preparatioun an Exekutioun vu
Missiounen, wéi den Artikel 17, Pa-
ragraph 2 vum europ&eschen
Uniounsvertrag se virgesait, zur
Verflgung gestallt ginn.

Erlaabt mer, wann am Intitulé vun
engem Projet de loi schonn en Arti-
kel zitéiert gétt aus dem Traité
d’Union, da wollt ech dat kuerz zi-
téieren. Also den Artikel 17 vum
Traité sur I'Union européenne, pa-
ragraphe 2, deen, wéi gesot, hei
am Intitulé steet, seet: «Les ques-
tions visées au présent article in-
cluent les missions humanitaires et
d’évacuation, les missions de
maintien de la paix et les missions
de forces de combat pour la ges-
tion des crises, y compris les mis-
sions de rétablissement de la
paix.»

Dat gesot, wollt ech nach soen,
dass désen Accord iwwert deen et
haut geet, aus véier Partié besteet
an 19 Artikelen. Ech wollt e puer
Artikele ganz kuerz erlauteren.
Zum Beispill den Artikel 2 regle-
mentéiert d’Openthaltsgenehme-
gung an deene respektive Lanner
vun dem détachéierte Militar- an Zi-
vilpersonal. Den Artikel 4 handelt
ém d'Validitéit vun hire Fuhrer-
schainer. Den Artikel 5 definéiert
d’Modalitéiten iwwert d’Droe vun
den Uniformen. Ganz wichteg sinn
awer dergéint d’Artikele 7 an 8, déi
de Port d’armes reglementéieren
an och eng juristesch Immunitéit
garantéieren an der Ausféierung
vun hire Missiounen.

Har President, Dir Dammen an Dir
Haren, zum Ofschloss wéll ech
nach soen, dass de Statsrot a sen-
gem Avis vum 23. November 2004
séin Accord zu désem Projet de loi
ginn huet, och wann hie sech
gewénscht hatt, dass déi jeeweileg
national Autoritéit, zoustanneg fir
d’Ophiewe vun der Immunitéit, wéi
den Artikel 8 Paragraph 2 se vir-
gesdit, besser oder vildicht méi
kloer definéiert gi wier.

Ech hunn an der zoustdnneger
Kommissioun Enn Januar de
schréftleche Rapport zu désem
Projet virgeluecht, wou en unanime
ugeholl gouf. Dofir bieden ech lech
dése Projet och haut hei unzehue-
len an ech ginn den Accord vu
menger Fraktioun.

Erlaabt mer als Ofschloss vlaicht
nach eng Remarque. Déi eu-
rop&éesch Sécherheets- a Verdee-
degungspolitik waert eis an Zu-
kunft hei am Haus nach beschafte-
gen am Kader vun den Diskussiou-
nen iwwert d’Europaesch Konstitu-
tioun an doriwwer eraus si mer alle-
guer gefuerdert och dobausse bei
de Biergerinnen a Bierger dést
Thema unzeschneiden, wa mer
mat hinnen iwwert déi Europ&esch
Konstitutioun diskutéieren.

Ech soen lech Merci.

M. le Président.- Merci, Har
Angel. Weéllt een d’'Wuert zu deem
Projet de loi? Fir d’Regierung huet
den Har delegéierten Ausseminis-
ter d’'Wuert.

M. Nicolas Schmit, Ministre
délégué aux Affaires étrangeres et
a I'lmmigration.- Ech wéll hei dem
Rapporteur Merci soen. Ech men-
gen, dat hei ass e Stéck an deem
ganze Gebai, wat d’europdesch
Sécherheets- a Verdeedegungspo-
litik ubelaangt. Ech deelen och déi
lescht Remarque vum Rapporteur,
datt et wichteg ass mat de Bierger
iwwert déi ganz Problematik vun
der europdescher Sécherheets- a
Verdeedegungspolitik notamment
am Rahme vun der zukinfteger
Konstitutioun ze diskutéieren.

M. le Président.- Merci, Har
Minister. Mir kommen dann zur Of-
stémmung iwwert de Projet de loi
5392.

Vote sur I’ensemble du projet de
loi et dispense du second vote
constitutionnel

(Interruption)

Ech hunn 59 Jo-Stémmen hei um
Tableau stoen. Mir kucken dat no.
Den Har Goerens huet par procu-
ration fir wie gestémmt?

(Interruptions diverses)

Ech weess et net. Et sinn der esou
vill heibannen, déi net ofgestémmt
hunn, an ech hunn der awer 59 hei
um Tableau stoen.

(Hilarité)

Har Goerens, Dir hutt par procura-
tion fir wie gestémmt?

M. Charles Goerens (DP).-
Ech wollt stémmen.

(Interruptions)
Ech konnt dat awer net feststellen.
(Hilarité et interruptions)

M. le Président.- Mir kréien
elo d’Léscht vun deenen, déi ofge-
stémmt hunn am perséinlechen
Numm a par procuration. Mir véri-
fieieren dat, an da brénge mer déi
noutwendeg Korrekturen un, déi
unzebrénge sinn op Grond vun de
Reklamatioune vun dem Har Fayot,
der Madame Mutsch, dem Héar
Goerens an all deenen, déi net of-
gestémmt hunn, déi awer hei um
Tableau figuréieren als ofgestémmt
ze hunn.

De Projet de loi ass eestémmeg
ugeholl mat 60 Jo-Stémmen.

Ont voté oui: Mme Nancy Arendt,
M. Lucien Clement, Mmes Chris-
tine Doerner, Marie-Josée Frank
(par M. Marc Spautz), Marie-Thé-
rese Gantenbein-Koullen, MM.
Marcel Glesener, Norbert Haupert,
Mme Frangoise Hetto-Gaasch,





